
Efni: Umsögn - Tillaga til þingsályktunar um aukinn stuðning vegna tæknifrjóvgana - 20. mál.

Barnaverndarstofa vísar til erindis nefndasviðs Alþingis, dags. 19. febrúar 2016, þar sem 
stofunni var gefið tækifæri á að gefa velferðarnefnd Alþingis umsögn um tillögu til 
þingsályktunar um aukinn stuðning vegna tæknifrjóvgana, 20. mál Þakkar Barnaverndarstofa 
fyrir að fá tækifæri til þess að tjá sig um tillöguna.

Líkt og með tillögu þá sem lögð var fram á síðasta þingi þá gerir Barnaverndarstofa í sjálfu 
sér ekki athugasemdir við að reglur um greiðsluþátttöku ríkisins vegna 
tæknifrjóvgunarmeðferða verði endurskoðaðar. Hins vegar telur stofan ástæðu til þess að 
árétta þá ábendingu sína að e.t.v. kunni að vera tímabært að taka regluverk varðandi 
tæknifrjóvganir til heildstæðari endurskoðunar en tillagan gerir ráð fyrir.

Í þessu sambandi telur Barnaverndarstofa ástæðu til þess að vekja athygli velferðarnefndar 
Alþingis á að tvenns konar lög gilda varðandi aðstoð hins opinbera til þeirra sem ekki geta 
eignast börn með hefðbundnum hætti, þ.e. lög um ættleiðingar annars vegar og lög um 
tæknifrjóvgun hins vegar. Að auki hefur þingið til meðferðar frumvarp til laga um 
staðgöngumæðrun. Við framangreint bætist sú umgjörð og málsmeðferð sem kveðið er á um í 
barnalögum nr. 76/2003 þegar lagt er mat á hæfni foreldra þegar þeir deila um forsjá, 
umgengni eða lögheimili barna sinna. Barnaverndarstofa telur ástæðu til þess að benda á að 
ólík skilyrði gilda varðandi leyfi skv. hverri löggjöf og ólíkar málsmeðferðarreglur. Velta má 
fyrir sér hvort ekki sé heppilegt að skoða þessi mál í stærra samhengi í þeim tilgangi fari fram 
heildarendurskoðun á þessu sviði með það fyrir augum að samræmi reglur og skilyrði sem 
gilda þegar hið opinbera aðstoðar einstaklinga eða pör við að eignast börn eða leggur mat á 
hæfni þeirra sem uppalenda. Horfir Barnaverndarstofa í þessu sambandi á að hægt væri að 
fela sama opinbera aðilanum að meta umsóknir eftir sambærilegum málsmeðferðarreglum þar 
sem sambærileg skilyrði væru fyrir því að veita leyfi til þeirra sem þurfa að ganga í gegnum 
sérstakt ferli til þess að eignast börn. Telur Barnaverndarstofa óheppilegt að ólíkar kröfur séu 
gerðar til einstaklinga eftir því hvaða lög gilda hverju sinni og bendir á að vafi kunni að leika 
að málefnalegt sé að gerð séu ólík skilyrði til leyfisveitinga á þessu sviði.

Barnaverndarstofa veitir velferðarnefnd Alþingis fúslega allar nánari upplýsingar og skýringar 
sem þörf er á verði óskað eftir því og er reiðubúin að mæta á fund nefndarinnar verði þess 
óskað.

Virðingarfyllst 
f.h. Barnaverndarstofu

Heiða Björg Pálmadóttir 
lögfræðingur Barnaverndarstofu

Kópavogi, 4. mars 2016.

Efni: Tillaga til þingsályktunar um aukin stuðning vegna tæknifrjóvgana, 20. mál, 
þingmannatillaga.

Vísað er til tölvubréfs Alþingis frá 19. febrúar sl. þar sem óskað er álits Læknafélags íslands 
(LÍ) á tillögu til þingsályktunar um aukin stuðning vegna tæknifrjóvgana, 20. mál á 145. 
löggjafarþingi.
í tillögunni felst aö heilbrigðisráðherra endurskoði reglur um greiðsluþátttöku ríkisins vegna 
tæknifrjóvgunarmeðferðar fyrir árslok 2015. Við endurskoðunina verði gætt aö atriðum sem 
nánar eru tilgreind í tillögunni.
í greinargerð með tillögunni er á það bent aö ófrjósemi sé sjúkdómur sem sé vaxandi vandamál 
hér á landi og að afleiðingar ófrjósemi séu margvíslegar. Framsögumenn telja mikilvægt að 
auka stuðning sjúkratrygginga vegna tæknifrjóvgunarmeðferða og benda á að ísland sé nokkur 
eftirbátur nágrannalanda okkur og þcirra landa sem við almennt viljum bera okkur saman við.
Tillaga þessi var fyrst lögð fram á 144. löggjafarþingi og LÍ gaf umsögn um hana þá. LÍ áréttar 
fyrri umsögn sína þar sem sagði:

LÍ gctur fallist á aö stuöningur viö pör sem ciga við ófrjóscmi að striöa sé mikilvægur. Þegar fjármunir til 
heilbrigöisþjónustu eru Uikmarkaöir veröur þó aö forgangsraöa ráöstöfun fjármuna. LÍ gerir ekki 
athugasemd viö þá forgangsrööun sem endurspeglast í gildandi reglum og telur þaö ekki forgangsmál aö 
brcyta þeim, cins og þingsályktunartillagan gcrir ráö fyrir.
LÍ getur á hinn bóginn fallist á að skoöa þurfi hvort breyta eigi reglum varöandi feröakostnað I tengslum 
viö tæknifrjóvgunarmeöferð svo pörum sé ekki mismunað í þcssum efnum eilir búsctu.

Fulltrúar LÍ eru að sjálfsögðu tilbúnir til að koma á fund velferðarnefndar vegna þessarar 
þingsályktunartillögu, verði eftir því óskað.

Virðingarfyllst, 
f.h. stjómar Læknafélags íslands,

ÞorbjÖm Jónsson, 
formaður.

Reykjavík 4. mars 2016

Efni: Athugasemdir við tillögu til þingsályktunar um aukinn stuðning vegna 
tæknifrjóvgana. Þingskjal 20  — 20 . mál.

Tilvera , samtök um ófrjósemi fagnar tillögunni. Nauðsynlegt er að skoða 
greiðsluþátttöku ríkissins því fólk sem á í erfiðleikum með að eignast barn án 
tækninnar er að sligast undan álagi og margir hafa hreinlega ekki efni á meðferð. 
Það á ekki að vera fyrir fáa útvalda að hafa efni á tæknifrjóvgun, hvort sem um er 
að ræða tæknisæðingu, glasa- eða smásjármeðferð, en þannig er í raun staðan í 
dag.

Ný meðferðarstofa hefur tekið við af ART Medica, IVF Klíníkin Reykjavík, og 
verður nú boðið upp á ýmsar nýjungar og breytingar hafa verið gerðar á 
verðskrá (t.d. er sama verð á glasa- og smásjármeðferðum).

Tillögur að breytingum/athugasemdir:
1. Mikilvægast af öllu teljum við að hefja niðurgreiðslu á fyrstu glasa- 

/smásjármeðferð að nýju því allir þurfa að byrja á fyrstu meðferð. Ámóta 
fyrirkomulag þekkist hvergi á Norðurlöndum né annars staðar.

2. Nauðsynlegt er að fjórar meðferðir séu niðurgreiddar eins og áður var og 
ætti sömuleiðis að auka þátttöku sjúkratrygginga og að þeir sem að þeir 
sem ekki fengu fyrstu meðferðina niðurgreidda (þ.e. þeir sem fóru í fyrstu 
glasa/smásjár eftir áramótin 2011-2012) fái þá 5. meðferðina 
niðurgreidda. Þannig fái allir fjórar (4) niðurgreiddar meðferðir. Verði 
fyrsta meðferð niðurgreidd að nýju verður að passa upp á að refsa ekki 
þeim sem borguðu að fullu sína fyrstu meðferð. Taka ber fram að 
greiðsluþátttaka á Norðurlöndum er þannig háttað að fyrstu þrjár 
meðferðirnar eru fríar og að oft greiða sjúklingar eingöngu eitt gjald fyrir 
lyfin.

3. Tilvera leggur til að blastocystagjald verði niðurgreitt einnig, enda verði 
sú meðferð það sem koma skal hjá flestum sjúklingum.

4. Við leggjum til að sjúkratryggingar greiði fyrir uppsetningu á frystum 
fósturvísum enda er það yfirleitt hluti af meðferðargjaldi á 
Norðurlöndunum og víðar þar sem talað er um fulla meðferð.

5. Sjúklingar ættu að hafa kost á því að nota niðurgreiðslu á meðferð 
erlendis einnig óski þeir þess. Læknar á mörgum erlendum 
meðferðarstofum mæla oft með að sjúklingar leiti álit annarrar 
meðferðarstofu en það er ekki hægt hér á landi þar sem samkeppnin er 
engin.



6. Frjósemi er komin niður í 1,93 barn á konu en 2,1 barn á konu er sú tala 
sem þarf að vera svo að þjóðin nái að standa í stað varðandi fólksfjölda. 
Fædd börn eftir tæknifrjóvganir á Íslandi eru 3,2%  (2012). Þetta þýðir að 
um 145 glasabörn fæðast hér á ári hverju. Í þessum tölum er ekki tekið 
tillit til tæknisæðinga sem eru meðferðir sem ekki er niðurgreiddar af 
hinu opinbera og flestir fara í áður en til glasa/smásjármeðferðar kemur. 
Höfum við efni á að þessi prósenta lækki?


